
Penso que as persoas e agrupacions, que adican unha parte do
seu tempo libre, a actividades encamifiadas a desvelar aspectos da
nosa cultura tanto material como inmaterial —as veces esquecidos—

son dignas de eloxio e merecedoras dunha homenaxe, que pode

quedar reflectido mediante un evento social ou, tamén, como é neste
caso mediante a escrita.

A asociacion de mulleres rurais de San Bartolomeu de Insua (Vilalba) naceu hai uns
oito anos. Dende aquela e ata hoxe traballou e segue facéndoo cunha finalidade basica
como € a de recobrar algins dos oficios artesanais galegos como son o tear e a cesteria
asi como a cultura xerada en torno aos mesmos.

Sen embargo unha das stas ocupacions fundamentais é a recuperacion do cultivo do
lifio. Polo tanto, as integrantes desta agrupacion comezaron a sementar o lifio e a
investigar sobre o seu proceso artesanal, recollendo informacion das actividades de lecer
ligadas ao labor das antigas fiadeiras. No primeiro ano de actividade desta asociacion
sementaron o lifio mais no segundo comezaron xa a difundir as diferentes tarefas
relacionadas con este cereal asi como o labor de fiar. Isto quedou reflectido nun
documental, que leva por titulo “O lifio, arte e cultura”, gravado en colaboracién co
presidente da “Asociacion de Cabreiros” (Xermade). Ademais esta agrupacion, que
estivo presidida por Divina Gonzalez e agora por Lourdes Otero, realiza durante todo o
ano un obradoiro sobre o tear. Nesta actividade participan as mulleres da parroquia, que
adoitan reunirse en teares antigos alguns dias pola tarde para levar a cabo os talleres
correspondentes. Asi entre algunhas actividades distinguimos a de preparar a la da
ovella; a de facer tapiceria con materiais de reciclaxe; a de realizar tintes naturais en Ia.

Por outra banda, ao ser unha asociacién xa cofiecida polo seu labor non s6 na Chaira
sendn tamen noutros concellos galegos aceptan con ledicia as invitacions, que lles
chegan doutras comunidades, para darlles a cofiecer o seu labor sobre o lifio.

Pois na honra desta asociacion, que proxecta agarimo e ledicia, fago alusion a
algunhas peculiaridades, que amosou a “Cultura do Lifio” no concello de Vilalba.

Ademais, fago referencia a alglns trazos da mesma noutras comunidades galegas.



I. DESCRICION DA PLANTA DO LINO.

Tratase dunha planta herbacea da especie Linum, da familia das Linaceas, anual (&s
veces bianual), que ten entre trinta e corenta feixifios, que levan unhas trinta e cinco
fibras periciclicas, de folla estreita, plana, lisa, e lanceolada de tres nervios. A sua
sementeira levase a cabo nos meses de abril ou maio, producindo unhas grandes flores
hermafroditas duns tres cm., que procuran unha gran beleza dende finais da primavera
ata 0 mes de agosto. A planta acada unha altura entre 20 e 100 cm., e xera un froito
globuloso duns sete ou oito cm. de lonxitude con sementes aplanadas e picudas de cor
castafia relucente normalmente. Compre distinguir preferentemente duas clases: a de
fibra e a de semente; mentres que a de fibra adicase as modalidades textis de alta
calidade, a de semente é usada para a obtencion de aceite de lifiaza e, polo tanto, a fins
terapéuticos e industriais.

Il. REFERENCIAS HISTORICAS SOBRE O CULTIVO DO LINO.

1. XERAIS.

Alguns pensadores aluden que a planta do lifio
procede de Mesopotamia ou do C4ucaso europeo,
e 0 seu cultivo ten unha antiguidade de 5000 anos
! Tamén faise referencia coma un cultivo idéneo
para tecidos finos no Antigo Testamento. Asi no
Libro do Exodo —35-6— dise; “Cada un traera
xenerosamente en ofrenda para o Sefior ouro,
prata, ou bronce pdrpura violaceo, escarlata e
carmesi, lifio ou pelo de cabra™. Asi mesmo polo
centro e norde de Europa non fallan achadegos
que proban a existencia no neolitico de tecidos de

lifio, 14 e algins outros, asi como o0 uso de

determifiados aparellos semellantes aos de

o

PLANTA DO LINO

! GIL DE BERNABE, Xosé Manuel: O Lifio. Vigo: Ir Indo, 1992. pax. 20.



hoxe para a sta elaboracion 2. Sen embargo vai ser Exipto hai uns 3000 anos onde o lifio
floreceu como unha industria artesanal reflectida nas pinturas conservadas nos tamulos
dos faradns da XII dinastia. Posteriormente os fenicios, celtas, gregos e romanos
laboran este cultivo para a fabricacion de vestidos, velas e redes, sendo Roma quen
difunde o seu cultivo polo Imperio. Con respecto & Peninsula Ibérica ésta documentado
que este cultivo e a sta utilizacion vén dende os tempos prehistéricos; asi atopanse
restos do ano 2500 a.C. en Almeria, € do ano 2000 a.C. no Algarve (Portugal)®. Na
Europa medieval o lifio é o tecido mais usado, sendo importante a sta presencia na parte
occidental do noso continente. Logo, a finais do século XVIII, a Revolucion Industrial
posibitou que este cultivo tivese un desenvolvemento importante, que dura ata mediados
do século XIX. Neste momento comezan a xurdir as plantaciéns de algodon, que
motivan que o cultivo do lifio vaia tendo unha baixada considerable na sta produccion.
Esta merma do lifio débese a que o algoddn é unha planta barata, de moita fibra, que

demanda escasa atencion e, polo tanto, pouca man de obra * .

2. REFERENCIAS EN GALICIA.

Nesta comunidade é mester agardar a cultura castrexa para encontrar testemufias
directas, que nos autoricen enxergar certas sinais que poida reflectir o labor textil, que
se levaba a cabo na Galiza protohistorica. Asi, tanto Estrabon como Plinio —pensadores
romanos— fan mencion aos tecidos galegos, como o lifio dos Zoelas, que, logo, 0s
romanos ian usar para a sua indumentaria de caza. Ademais destas testemufias compre
tamén lembrar algins achadegos, como fusaiolas, agullas, fibulas, pesos de tear,
atopados nos castros, e que nos permiten establecer algunha ligazon cunha incipiente
industria textil proxectada preferentemente a realizar roupas de lifio para o veran e de la
para o inverno, algo moi habitual ata non hai moitos anos. E patente que o emprego
textil do lifio e o seu desenvolvemento deuse a partir da época romana como queda
reflectido na valiosa terminoloxia latina ligada ao mencionado cultivo. Asi, termos
como Lifar, Lifardelo, Lifarega, Lifiares, Lifiarifio, Lifiaza, Lifieira, Lifieiro etc. fan

posible a evidencia de tal feito.

2 LORENZO, Xaquin: Os Oficios. Vigo: Galaxia, 1983. pax. 223.
® LOPEZ PEREZ, Ana Belén: Ob. cit., pax. 9.

* GIL DE BERNABE, Xo0sé Manuel: Ob. cit., pax. 22.



Na ldade Media hai un predominio do lifio, que da lugar a creacion de oficios e
gremios, que van a ser o xerme dunha influente ocupacion artesa, potenciando neste
intre un importante desenvolvemento econémico e unha conexion comunitaria. Nesta
época hai numerosas referencias ao lifio e a sla actividade tanto en textos oficiais como
particulares, citas curiosas transcritas en vendas, testamentos e foros, o que revela a sa
importancia na vida rural e popular. Un bo numero de rendas e prestacions pagabanse
en lifio nesta época e, tamén, nos séculos posteriores.

A principios do século XVIII o cultivo desta planta constitue, nunha Galicia
superpoboada e cunha parcelacion difusa, a principal actividade econdémica do medio
rural, empregandose as fincas mais selectas para os plantios lifieiros. E mester resaltar
neste desenvolvemento o traballo da muller que ademais de axudar ao home nos

traballos do campo mais livianos, leva a cabo as tarefas do fogar, cuida dos animais

e

domésticos, cultiva as hortas, e nas pausas que lle deixan

estes traballos adicase ao
labor do lifio. Polo tanto non
resulta extrafio pensar que
das sas mans  saian
elaboradas mantas, colchas,
lenzos de cama, mantelos,
saias, medias, que posibilitan
unha disponibilidade ' 22
OS RIPOS

pecuniaria no marco familiar para mercar as provisions necesarias para 0 seu sostén.
Nos rexistros referentes a finais do século XVIII e inicios do XIX, a Unica exportacion
organizada na cidade de Lugo e a dos lenzos, e que o nimero de teares relacionados
corresponde co das vivendas. Sen embargo xa a mediados desta centuria as condicions
Xa non son nada favorables para o lifio, que debia ser traido doutras rexions e mesmo do
extranxeiro a altos costos, por culpa da disminucion paulatina dos sementados. En
consecuencia e malia que o lifio que produce o Reino de Galicia é cofiecido por ser un
dos mais especiais de Europa ao remate desta centuria e comezos da seguinte vaise
producindo unha recesién da administracion lifieira. O cultivo do lifio resulta traballoso
e caro, € dicir, procésase en formas propias dunha organizaciobn econOmica
precapitalista, o que da lugar a que a maquina moderna saia triunfante e agas en

situacions moi concretas a industria caseira dos tecidos vaia desaparecendo. Ademais a



decadencia deste cultivo ven agravada pola importancion do algodon, fibra mais barata
0 que provoca unha entrada importante.

No século XX houbo recuperacions momentaneas do lifio. A primeira foi logo da 12
Guerra Mundial debido ao alto prezo das teas industriais, ainda que o retroceso do lifio
era xa tan intenso que resultou dificil atopar lifiaza para sementar®. A Guerra Civil e a 22
Guerra Mundial tamén obrigaron a recuperalo ata o lustro 1950-55 finando a partir do
ano 1960 debido a rapida expansién das fibras artificiais. De todos os xeitos na
década dos setenta ainda botan algo por costume en Vilarmeao, Requeixo e Ramil, na
serra de Covelo (Ourense). Por outra banda o movemento dos teares segue en lugares da
Corufia e Pontevedra e, especialmente, nas terras luguesas de A Fonsagrada mais xa
cunha ambicion case de autoconsumo. Asi
mesmo é mester salientar a arte popular
exercida na Costa da Morte (Camarifias),
gracias as palilleiras, que executaron o0s
encaixes de lifio. Nos ultimos lustros
compre sinalar as experiencias de
asociacions como a das mulleres de San
Bartolomeu de Insua (Vilalba), que tentan
proxectar ao exterior o desenvolvemento
deste cultivo, para que as novas xeracions

saiban non s6 como era a sla dindmica,

it i senén tamén o esforzo, que levaba, ata
MULLER DE INSUA REALIZANDO “A RIPA”
acadar o producto. Tamén, e mester mencionar a alguns museos, que tefien entre as stas

referencias ao lifio. Asi podemos mencionar ao museo de San Paio de Narla (Friol), ao
da Fonsagrada, ao do Savifiao, e, como non, ao micromuseo de Ansean (O Corgo), que
xorde como froito dunhas xornadas sobre o lifio, organizadas pola Asociacion Arumes
de O Corgo, a finais da década anterior.

I11. PROCESO DE ELABORACION DO LINO.

““A necesidade de facer fronte a un elevado volume de traballo
en determinadas épocas do ano, dou lugar a que a maioria das

> MARINO FERRO, Xosé Ramén: Antropoloxia de Galicia. Vigo: Xerais, 2000. péx.204.



comununidades agrarias, e ata épocas ben recentes, 0
solucionasen por medio da axuda de parentes e vecifios, que na
maioria dos casos se atopaban na mesma tesitura. Non cabe a
menor dubida de que se trata dunha férmula na que priman as
relacions de parentesco, amizade e vecifianza, e que supén un
aporte non s6 de man de obra, sen6n tamén de instrumental en
moitos casos, xa que se acode con ferramenta propia.
Evidentemente non hai unha remuneracion econdmica polo
traballo levado a cabo, o pago dese favor faise coa axuda no
momento No que se precise.

Asi mesmo, todas estas xuntanzas eran un acontecemento
social, xa que 6 remate do traballo ofreciase unha comida que,
con frecuencia, remataba nun baile. Estas reunions eran mal
vista polas autoridades eclesiasticas, que chegaron incluso a
prohibilas, a pesares de que esta oposicidn da igrexa non tivo
unha fonda repercusién.

Este sistema de axudas era empregado en varias fases do
proceso de transformacion da planta do lifio, especialmente nas
espadelas e fias, realizadas exclusivamente por mulleres, que

levaban instrumental de seu...”® .

1. PREPARACION DA TERRA.

Nos seus inicios o lifio precisa terreos fértiles nos que haxa unha rotacion con outros
cultivos —preferentemente gramineas e pataqueiras— nun ciclo de seis ou sete anos. A
variedade textil, que é a mais usada, require un clima fresco e himido asi como unha
pluviometria regular durante todo o ano. Por outra banda, a terra que vai a recibir a
semente ten que levar previamente un labor idéneo con varias pasadas de grade, para
que o chan quede aireado. Ademais, ten que ser rica en humus, provista de regas, exenta
de caliza, ben cavada, enriquecida con estercos naturais ou érgano-quimicos axeitados,

recursos que van a restituir a carencia de potasa, fosforo, calcio...".

® RODRIGUEZ CALVINO, Manuel e SAENZ-CHAS DIAZ, M2 Belén: “Traballos de axuda mutua e
relaciéns sociais: O lifio no Val de Vea (A Estrada, Pontevedra)”, en Encontros coa Etnografia, Ed.
Toxoutos, Noia (A Corufia), 2005. paxs. 175-200

" GIL DE BERNABE, Xosé Manuel: Ob. cit., pax. 18.



2. ASEMENTEIRA.
A semente botase polo mes de maio a voleo ben xunta, espesa, nunha cantidade

aproximada de 135 kilos por Ha., e achairase cun engazo de madeira ou ferro. Compre

que caia ben xunta para que logo o lifio enfie ben. Nalgunhas comunidades vilalbesas

diciase que, para saber se estaba ben, podiase mollar o dedo pulgar e pofielo sobre a

terra sementada, tendo que sair nove grans pegados ao dedo®.

3. AMONDA.

A planta nace entre os tres e 0s oito dias de realizar a semente, necesitando algunha
sacha e novas regas, cando acada os 12 cm. Aproximadamente aos doce dias da semente
a planta alcanza unha altura de 15 a 20 cm. E o momento no que se leva a cabo a
monda, tarefa que ten como finalidade arrincar as malas herbas e consolidar a raiz do
lifo. Este labor realizano as mulleres, que se sentan por riba da planta, ben pofiendo
unha manta debaixo, ou dun xeito directo coa saia. Desta maneira o lifio queda deitado
mais aos poucos dias érguese ficando un campo moi verde.

Nalgun lugares de Galicia o lifio non necesitaba regas xa que se sementaba nunha
terra moi himida, mais noutros lugares —como a Limia Alta (Ourense)- regabase aos
oito dias de sementado e seguia a se regar cada oito dias ata que se arrincaba ° .

4. A ARRIGA.

No mes de Xufio florece o lifio; a flor é de cor azul ou violeta e ten uns tres cm. de
didmetro. Tamén vai
saindo a bagafia, que é

unha especie de capsulifia,

onde se encontra a lifiaza.

CABULAS
(de cuero)

Chega asi 0 mes de xullo
e a planta acada unha

altura de 40 cm. Neste

. . . MANGUEIRA
intre realizase a arriga, ———e—————
(de salgueiro)

que ten que levarse a cabo
= —_
PERTEGO

denantes da maduracion

(de carballo)

completa da bagafia. A
O ANTIGO MALLO

8 LOPEZ PEREZ, Ana Belén: Ob. cit., pax. 13.

® MANDIANES CASTRO, M: O Fiadeiro na Limia Alta. Grial, Ourense, 1985.



arriga consiste en arrincar do chan a raiz da planta do lifio. Esta tarefa é propia de
mulleres, ainda que se é mester intervefien tamén homes. Este traballo comeza cando
nun canto da herdade colocanse varias mulleres unhas ao caron das outras e, coas duas
mans, collen un mangado de plantas, tirando a modifio delas ata que se desprende a raiz;
logo, sacludenas contra si para que se libere a terra, e van deixando os mangados atras
ata formar un feixe®.
5. O RIPADO.

Os mozos son encargados desta tarefa, na que poden intervir tamén mulleres, se non
hai suficientes homes. Para o ripado levanse os feixes as airas e ali desatanos. A
continuacion, separase a bagafia do
lifio co ripo ou ripanzo, especie de
peite vertical, de madeira de
castifieiro, provisto de dentes
serrados e longos, e disposto no
medio dun banco de catro patas.
Neste aparello traballan dous
mozos, sentados de cara e cunha

perna por cada flanco; ambos os

R " dous collen os seus mangados de
O MAZOTE

lifio polo raiz, e batenos alternativamente contra o peite, para que se vaia desprendendo
a semente. Esta vai caendo enriba dunha colcha ou manta, que se coloca no chan baixo
o0 ripo. Logo, mentres o lifio volvese a porier en feixes e atar da mesma maneira, que
cando se trouxeron da terra; a bagafia ponse en calquera lugar escuro para que
fermente. Algin tempo despois, sacase a bagafia 6 sol para que seque. O efecto da calor
da lugar a que se abra o coafio e deixe caer a lifiaza, que se garda para a semente do ano
seguinte, logo de que quede ben limpa. Se hai excedente véndese na feira. A lifiaza
usabase para facer cataplasmas, que aliviaban a tos e outras doenzas ligadas coa gorxa e
os xeonllos.
6. EMPOZAR O LINO.

Despois de ripar o lifio, transportase en feixes ao rio ou a unha poza existente no

lugar. Chegados ali, vanos botando a auga e tapando cunhas ramas de bidueiro ou

19| ORENZO, Xaquin: Os Oficios. Vigo: Galaxia, 1983. péx. 228.



salgueiro, e con pedras. O lifio queda na auga de 10 a 15 dias, dependendo da
temperatura da auga, para que podreza a casca de fora da planta pola accion microbiana.
E vixiado a diario, e para saber cando esta listo para ser sacado da auga, collese unha
presa e aprétase; se queda pegada xa se pode sacar''. Nalgunhas comunidades o tempo
de empozado é menor. Por outra banda, como na maioria das localidades tanto o
arrincado da planta, como a ripa e 0 empozado levabase a cabo no mesmo dia, era
habitual que o dono da casa, onde tiveron lugar estas tarefas, dese unha cea aos que
interviron nestes labores; as veces, logo habia algo de farra.

7. ASECA DO LINO.

Logo de que o lifio coceu na auga, lévase en feixes a un campo o0 a un prado, onde se
desfan e vanse espallando en carreiras ao sol, formando un tendal, no que permanece o
lifio ata que o sol o seque, operacion que ven durando uns catro ou cinco dias. Unha vez
enxoito enféixase de novo e Iévase para a casa, onde é gardado nun alpendre ou palleira.
8. A MAZA DO LINO.

Este labor ten como finalidade estragar as partes lefiosas da planta para que queden

libres as febras aproveitables. Nos -

seus inicios o lifio mallouse co mallo
ou manle. Tratabase dun apero de
labranza composto de dias pezas de
madeira: a mangueira ou moca, que
podia ser de salgueiro, e a pértega,
de carballo; ambas as duas estaban
unidas por unhas correas de coiro
(cazulas). Os malladores
dispofilanse na aira en duas
ringleiras, uns fronte aos outros e co
lifio no medio; cando uns baixaban o

USO DO MAZOTE. (“O lifio e as foliadas en
Vilalba. Ana Belén Ldpez Pérez”)
mallo os outros levantabano. Esta tarefa adoitaba facerse ao mediodia, cando mais

quentaba o sol, e soia pofierse o lifio coa raiz para arriba e ben apretado.

1| OPEZ PEREZ, Ana Belén: Ob. cit., pax. 16.



Logo, usouse un instrumento de pau curto e contundente con forma de martelo, que
recibia 0 nome de maza ou mazuco duns 40 cm., realizado en madeira de freixo,
salgueiro ou abidueiro. Para manexar a maza compria posuir unha boa resistencia, xa
que pesaba moito. A operacion da maza realizabase en mazadeiros ou mazadoiras,
mesas de pedra, que se encontraban nas portan dalgunhas casas; tamén, na primeira
lousa que se tivera a man. O mazado podese explicar do seguinte xeito: ““0 mazadeiro/a
toma un mangado de lifio polo extremo do mesmo e pono sobre a pedra. Daquela
procede a sacudilo coa maza,
pofiendo atencion de facelo xirar
para que mace de modo uniforme por
todalas partes. O rematar, colle de
novo o0 mangado polo outro extremo
do brazado e repite 0 mesmo, ata que

queda ben Dbatallado. Entén o

T .'-\ g, T " mangado recibe o nome de maza ou
mazado, 6 que lle fan nun lado unha especie de mofio ou nd, quedando con el cara
arriba, que quere dicir: liio mazado. Cada dldas mazas forman un par e cando a
muller remata con doce pares -24 mans ou mazas-, enféixanse formando un
augadoiro”*?. Nalginhas comunidades tamén se levaba a cabo a remaza, que consistia
en repetir a tarefa da maza coa finalidade de acadar unha maior perfeccion no resultado.
Sen embargo as veces o lifio non quedaba branco ao rematar estes labores, polo que
habia que empozalo de novo. Asi, atado en augadoiros metiase de novo na auga catro
ou cinco; logo, levabase a un campo, onde se espallaba, enxugaba mais sempre
conservdndoo en pares; xa enxoito, enféixabase do mesmo xeito e levabase para a
casa. As veces, nalgunhas localidades —Rois (A Corufia)- empregouse un aparello de
madeira, que movia unha persoa cos pés, namentres que outra vai pofiendo presas do
liflo entre os dentes *.

Nalgunhas bisbarras para mazar o lifio usouse 0 mazote, tamén denominado trillo
do lifio. Era un aparello de catro patas, que levaba varias taboas transversais cun eixe

comdn e que encaixaban unhas nas outras; a metade quedaban fixas e as outras

12 GIL DE BERNABE, Xosé Manuel: Ob. cit., pax. 44.

3 GIL DE BERNABE, Xosé Manuel: Ob. cit., pax. 42.



elévabanse por medio dunha travesa cun mango. Entre elas iase colocando o lifio, que se
mallaba rubindo e baixando a parte mévil do aparello™ .
9. ADELUBA.

No outono levase a cabo este labor despois da cea na cocifia ou nun corredor da
casa. Adoitan intervir mozos e mozas da mesma parroquia e das vecifias. Mentres que as
mulleres tefien “un rol” activo neste labor, pola contra os homes mostran “un rol
pasivo” no labor mais activo na animacién da xuntanza.

A tarefa podemos resumila do seguinte xeito: unha muller desfai un augadoiro e vai
repartindo un par a cada delubador. O par toma o nome de estriga. Para delubar, céllese
a estriga coas duas mans, unha por cada extremos, e refréganse con forza, para que o
lifio perda a parte lefiosa, que quedou logo da maza. A medida que se vai delubando
unha estriga, retorceselle unha punta e ponse de pé a un lado, como se fixo cos pares na
maza. Ao se axuntar dazoito estrigas, atanse formando un feixe, que agora se chama
afusal. Ao rematar o traballo, os afusales gardanse
case sempre nun alpendre®.

10. A ESPADELA E A TASCA.

Nos ultimos meses do ano realizabase a espadela.
Era un labor comunitario, que tifia lugar normalmente
no patio da casa ou nunha dependencia caseira. As
mozas, que participaban, aportaban os seus aparellos:
espadeleiros e espadelas. O espadeleiro esta formado
por unha taboa de castifieiro, que amosa 0 bordo
superior  afiado, e que estd  espetada
perpendicularmente a outra, que lle serve de apoio. A
espadela, que recibe tamén o nome de “rela”

nalgunhas comunidades, e un aparello que asemella a

unha especie de coitelo, ancho e curto, realizado case & 5 - R

sempre con madeira de carballo; MULLER DE INSUA TASCANDO O LINO
adoitan amosar ornamentos variados como as rocas e 0s fusos. Para espadelar, as
mulleres pofiianse de xeonllos no chan co espadeleiro diante e coa espadela na man

dereita. Ao memo tempo, unha muller

1 LORENZO, Xaquin: Os Oficios. Vigo: Galaxia, 1983, pax. 232.

> LORENZO, Xaquin: Os Oficios. Vigo: Galaxia, 1983, pax. 232-233.



desataba un afusal e ia dando unha estriga a cada espadeleira. Logo, esta pofiia no
bordo superior do espadeleiro a porcion de lifio —estriga— e golpeabao verticalmente
coa espadela para retirar os tomentos ou febras defectuosas. Estes eran aproveitados
denantes para facer saias ordinarias, cirolas dos homes ata que foron abandoados pola
baixa calidade. Ao rematar este labor baildbase e cantabase no propio lugar do traballo
e, tamén, contabanse contos e narracions.

Este proceso segue co tascado, que non € mais ca unha segunda espadela, aunque
mais perfeccionada, realizada na casa, e sen tanto ritual como a primeira. Nalgunhas
localidades e concellos, como o do Corgo, usabase Unicamente “a tasca”, realizada cun
intrumento moi sinxelo, denominado tascdn. A nivel xeral, este estaba formado por un
banco de madeira sobre o que ia espetado perpendicularmente, ben no centro ou nun dos
lados, unha pequena taboa de madeira. No Corgo, ian cravadas perpendicularmente
sobre o banco duas pequenas taboas de madeiras. Neste aparello podia traballar unha
moza o duas segundo o nimero de taboas, que estivesen espetadas no banco. Neste
concello o habitual era que duas mozas, sentadas cunha perna por cada flanco do banco,
pasasen con forza e repetidas veces as estrigas do lifio sobre candanseu taboa vertical.
Desta labor saia unha estopa basta, chamada tasco ou tarasco, que nalgunhas ocasions
usabam para realizar os fiados dos sacos ou as cordifias utilizadas para atar os chourizos
' Ao rematar a tasca o lifio volvia quedar gardado en afusales e estrigas.

11. O RESTRELO.
i T ‘ f’_-J O seguinte paso consiste en asedar o lifio.

Polo tanto, Usase o restrelo, consistente nunha

.. taboa de madeira, que amosa molduracions

~ concavas e convexas e que leva cravados na

slia parte superior uns dentes de ferro — uns

mais grosos e afastados e os outros mais finos-

. As persoas encargadoas deste labor pasan as

_ estrigas do lifio, unha a unha, por estes dentes

e / de ferro, espetandoas niles e puxando ata
“2 acadar que as fibras queden ben alisadas e

MULLER DE VILALBA TASCANDO O LINO..

(“Olifio e as foliadas en Vilalba. Ana Belén Lopez Pérez”)

' GIL DE BERNABE, Xosé Manuel: Ob. cit., pax. 53.



libres de asperezas. Nos dentes do restrelo vai quedando a estopa, que se retira a un lado
e que logo se emprega non s6 para realizar un tecido mais basto, sen6n tamén para
outros usos: tapar os billotes das cubas e dos toneis; pechar as fendas dos recipentes de
madeira misturandoa con sebo, calafatear as embarcacions... Logo de asedar unha
estriga, torcese e doméase & metade, tomando entdon o nome de manela. Cando un
conxunto delas pesa libra e media, atanse nun feixe, que recibe o nome de meada. Asi
mesmo da estopa fanse uns rolos, que se chaman manelas ou meados, que se gardan
separados do lifio e que xa estan dispostos para ser fiados. Esta angueira é levada a cabo
polos membros da casa nos seus tempos libres.

Niste intre, temos xa o lifio disposto para ser fiado, logo de nos dar unha serie de
subproductos: tomentos, tascos, estopa e lifio, sen contabilizar a lifiaza e o coafio *'.
12. AFIADA.

Para fiar o lifio as mulleres utilizaban as rocas e os fusos. A roca, realizada
normalmente con madeira de amieiro, bimbio ou sanguifio, consta de dias partes: a

vara e 0 recO; mmmer o= i a primeira é

unha  cana = WL ity larga e
delgada, que vai dende a
cintura ata o ombro da
muller,  que fia; o reco,
situado na parte
superior, amosa unha
cabeza, ben fixa ou
postiza, de diversas
formas; hai rocas
ornamentadas con debuxos

geométricos en varias

RESTRELOS
cores, mostras importantes da arte popular. O fuso tamén é un aparello de madeira de

foma conica, que presenta un vértice de ferro ou de madeira, segundo se use para o lifio
ou pard a l4; na parte inferior acostuma levar unha arandela de madeira, oso ou ferro,
para evitar que se deslice o fio consonte se vai envolvendo.

Para fiar o lifio a muller deselvolvia inicialmente unha manela e envurullabaa ao
redor do recd; logo introducia a canivela da roca, no lado esquerdo, pola fita do mandil;

" LORENZO, Xaquin: Os Oficios. Vigo: Galaxia, 1983, pax. 236.



coa man dese lado ia collendo as frebas namentres que coa man dereita tiraba do fio ata
extraer duas cuartas de longo; enton suxetabao no fuso e o fio iase retorcendo e
envurullando a él. A fiandeira, para retorcer o fio, facia xirar o fuso entre os dedos
pulgar e indice da sta man dereita mentres que coa esquerda seguia sacando as frebas,
que se fiaban. Cando se fixo unha certa cantidade de fio, envllvese & parte media do
fuso e séguese deica o encher de fio. Ao rematar de fiar unha manela extraese do fuso o
fio todo xunto, e asi resulta unha mazaroca®. Por outra banda, ainda que nalgunhas
casas usaban rodas de fiar, sen embargo a utilizacion do fuso fixose bastante extensiva

Xa que costaba menos, e ademais podia empregarse mentres a muller levaba a cabo

—Ti— e e
i el 2

outras tarefas: vixiar o gando,
preparacion  do  xantar, =
reparar na propiedades etc.
Cando a fiada tifia un
caracter comunitario, enton o
dono da casa daballes unha
cea as mozas, que intervifian
no labor, e adoitaba pofier &
cocifia ou ben outro espazo
da casa para que houbese

troula

13. LABORES DESPOIS
DA FIADA.

Despois da fia na que se usaban a “roca” e mais o “fuso” comezaban os preparativos
para tecer. Polo tanto, compria utilizar unha serie de aparellos denantes de que o
producto chegase ao tear. Distinguimos 0s seguintes:

1. O SARILLO.-
Sementa o home o lifio,
que a muller o traballa no sarillo.

E un instrumento de madeira en forma de cruz, rematando os seus brazos nuns

listdns do mesmo material, nomeados “pombas”, aos que se fai xirar arredor dun eixo.

Este vai axustado a unha peza de madeira, colocada en vertical e sostida por outra

8 LORENZO, Xaquin: Os Oficios. Vigo: Galaxia, 1983, pax. 241.



horizontal. Denantes de usar o artefaco hai que buscar o cabo do fio dunha mazaroca *° e
anoalo a un dos listons. Logo faise xirar “o sarillo” para que o fio vaia pasando por
todos os listons de madeira. Cando finaliza o fio dunha mazaroca, prendeselle o fio
doutra, que volve a pasar por todos os listdns, continuando o labor ata que non hai mais
“mazarocas ou fusadas”. Rematado o proceso do ensarillado, “as meas” resultantes de
cor escurea compre branquealas. Por tal motivo hai que lavalas con auga e xabon, e a
continuacién deixanse secar penduradas dun tendal. Posteriormente e, xa enxoitas,
introducense nun pote de ferro no que se bota auga; cinza de carballo ou de bidueira,
despois de cribala; couselos?; lestas?; e un oso de porco. Todo isto ponse a ferver
durante varias horas; logo, “as meas” son de novo lavadas e postas a secar nun tendal.
Finalmente é mester case sempre metelas nunha cesta e verquer por riba de cada “mea”
auga moi quente mesturada con cinza. Cando “as meas” estan brancas pasanse pola
“devandoira”.

“Esta € unha afusada e estouna pasando para o sarillo para facer unha mea. Despois
cribamos a cinza pa mezclala con
herbas e puchos. Decian que a mellor
era a de carballo, pero cando non habia
a de carballo tenian que utilizar a outra.
Estas son lestras e estes son puchos que
vamos a botar na auga cunha pouca

cinza mesturada pa que cozan asS meas

ai ben cocidas pa que

Funcionamento do “sarillo”

ablanden ben. Bueno ahora pofiemosla ao lume con auga fervendo e ahora botamoslle
unha mestura de herbas, lestras, puchos e cinza. E ahora cocen as meas un pedazo e
guedan ai hasta mafia pola mafa. Pola mafia esta a auga fria e despois de cocer las
meas, clareamolas, lavamolas e pofiemolas a secar”?.

2. ADEBANDOIRA.?

Non deixes xogar ao gato co novelo

19 porcién de fio enrolado no “fuso”. Tamén “fusada”.

20 planta de raiz vivaz, pertencente & familia das crasulaceas; medra no valados vellos, tellados; ten os
talos ramosos e florece en maio e xufio; tamén recibe o nome de “orella de frade” e “embigo de Venus”.
2! planta perenne cunha soa cana, follas sen pelos (s6 xunto & ligula que é oblonga). Atépase en estado
salvaxe e tamén cultivada para forraxe. Cofiécese asemade como “herba campla”, “herba ballesta”,
“lesca” e “lestre”.

22 Muller de San Bartolomé de Insua (Vilalba).

23 Tamén recibe 0 nome de “argadelo”.



nin ao neno co coitelo.

Este trebello esta formado tanto na parte superior como na inferior por dous brazos
de madeira en forma de cruz.?* Estes, colocados nunha posicién horizontal, son iguais e
estan unidos entre si por medio de catro garabullos, que dan voltas arredor dun eixe
perpendicular®. Este postie como soporte un madeiro poliédrico e cuadragular, sostido
por unha peza de madeira de forma variada; as veces, 0 madeiro esta incrustado no
medio dun caixén, que lle sirve de sostén ao aparato. Pola parte posterior dos
“garabullos” (garabatos) introducese unha mea, na que se
busca o cabo do fio, e vaise enredando nun carrabouxo
(bugallo)®. Deste xeito vanse realizando “os novelos”, que
contén “unha mea” (meada) e que se deixan no caixon da
debandoira cando o posua.
“Estou debanando as meas que antes se lavaron e se
clarearon, a poder ser no mes de marzo xa que sale o lifio
mais claro”? . “Logo de lavar, metese na pota sen herbas.

Despois volvese a lavar, a dar voltas ata que blanquee pra

despois facer os novelos coa axuda da debandoira”? .

A DEBANDOIRA
3. O BARCAL, AESPALLADEIRA, E A URDIDEIRA.

O que enredou a meada,
que saiba desénredala
3.1. O BARCAL.
Tratase dun trebello de madeira, de estructura poliédrica e cuadragular, distribuido
en doce partes nas que se colocan “os novelos”.
3.2. AESPALLADEIRA.
E un artefacto de madeira, de estructura cuadrangular, que vai provisto dun mango
e de doce buratos, colocados en duas series. A sua funcion é ordenar os fios dos
novelos.
3.3. AURDIDEIRA.

A tea mal tecida,

2% Nalgunhas bisbarras como a Terra Cha, a debandoira sé esta provista de dous brazos de madeira en
forma de cruz, que tefien nos seus extremos uns garabatos colocados en vertical.

2 Nalgunhas comunidades recibe 0 nome de “espigo”.

26 Anaco de carozo.

2" Muller de San Bartolomé de Insua (Vilalba).

ZBMONTENEGRO, Victoria: O Lifio. Video de “Youtube”. Parada de Outeiro. Limia (Ourense).



0 lavala queda mais encollida.

Consiste  nun instrumento de
madeira, que pode ser fixo ou de parede;
tamén de aspa ou xiratorio arredor dun
eixe suspendido do teito. A mais comun

é a plana ou fixa, que esta composta

duns listons de madeira paralelos e e
verticais (1,90-2 metros), unidos por O CAIXON DOS NOVELOS E A ESPALADEIRA
unha trabe de madeira duns 2,50 metros; cada un dos listons verticais posuen vinte
tornos, e a trabe tres na parte central e outros dous no flanco da dereita. A de “aspa ou
xiratoria”, propia da Terra Cha e doutras bisbarras, esta formada de varios listons de
madeira, colocados vertical e horizontalmente; éstes estan unidos entre si e xiran arredor
dun eixe suspendido do teito.

3.4. FUNCIONALIDAD E USO.

Nun primeiro momento hai que dispofier os doce

novelos nun caixon ou caixa de madera (“carcel ou

' _ barcal”). Logo compre coller o cabo do fio (“costal”) de
cada novelo e pasalo polo correspondiente burato da
espalladeira. Ao rematar a tarefa enlazanse “os cabo dos
fios” en ddas ordes de seis, seis arriba e seis abaixo, que
tamén se atan entre si. O fio que resulta de tal unién recibe
0 nome de “vifién ou cadillo”. A continuacion o extremo
do “vifion” vaise introducindo coa axuda da “espalladeira”
ao longo dos tornos da urdideira, cruzando os fios e

facendo cruces ata xuntar os fios precisos para comezaer a
URDIDEIRA MOBIL. FOTO DE ANA BELEN LOPEZ.
tecer. Agora ben como o ancho corrente dos lenzos adoita levar uns 264 fios, & mester

repetir a operacion na urdideira unhas 22 veces.

INFORMACIONS DE FIADEIRAS DE S. BARTOLOME DE INSUA. VILALBA. LUGO

“Acabo de amafar os fios para preparar unha urdime. Metin doce novelos no caixon;
metinnos pola espadela (fios), seis por un lado, seis por outro; e ahora esto vouno

pasar pola urdideira. Ben, aqui temos unha urdime acabada de sacar da urdideira.



Fixemos unha restra e vamos collendoa pouco a pouco a restra pra que non se enrolle.
Logo nunha das partes estan as cruces, as duas varas de cruces, que son duas varillas
planas e levamolas ata o tear para logo ali embefiar; as cruces tefien a finalidade de

que non se enreden os fios e que poidan ir todos a un” .

INFORMACIONS DE FIADEIRAS DE PARADA DE OUTEIRO. LIMIA. OURENSE

“Colocados o0s novelos no caixén e coa
finalidade de que non se enmarafien, faise
pasar cada fio polo correspondente burato
da tapa e da espaladeira. Recorrendo con
eles o urdidor, irase facendo a urdime, que
non é mais que un numero de fios dunha
lonxitude deteminada, que colocada
posteriormente no tear sera a alma do
tecido. Os fios da urdime quedaran

ordenados mediante ddas cruces, unha en

URDIDEIRA FIXA

cada un dos seus extremos. Nunha das cruces, os fios separanse de un en un; a outrad
realizase con todos os fios xuntos, o que se denomina ““cadillos™, que é onde se vai
levando a conta o nimero de fios. Atadas as cruces, retirase a urdime, facendose con

ela un trenzado™®.

4. O TEAR.
A muller que moito pasea,
non tece a sla tea

4.1. ELEMENTOS.

4.1.1. PEZAS DE SOPORTE DO TEAR.

Este instrumento esta composto dunhas pezas xerais, que serven de soporte -a xeito
de piares- a uns listéns de madeira, onde estan fixados os caneleiros. Estes sostefien
“aos lizos” e ao “peite”*.

4.1.2. OS LI1ZOS.

% CABREIROS (XERMADE). Asociacién de Vecifios. Video Youtube. “O Lifio, arte e cultura”.
Fiadeiras de San Bartolomé de Insua.

¥ MONTENEGRO, Victoria: O Lifio. Video de “Youtube”. Parada de Outeiro. Limia (Ourense).
%1 Tamén recibe 0 nome de “pente”.



Son duas varas horizontais paralelas, provistas dunha porcion de fios grosos, que
tefien no medio un lazo. Estan sostidos duns cordeis, que pasan por ddas roldadas de
madeira, suxeitas aos extremos dunha travesa. Debido a accion duns pedais
(“premedeiras”), que a tecedeira move cos seus pés, os lizos posuen un movemento
alternativo de baixada e subida.

4.1.3. O PEITE.

Tratase  dun  aparello
dentado de cana ou de madeira.
Por cada dente do “peite” hai
que introducir dous fios e,
logo, coOmpre suxeitar todos 0s
fios, labor que nalgunhas

comunidades parroquiais

recibe o nome de “renoar”.

Este utensilio, situado no

“canal de madeira”, esta

sostido dunha trabe da parte
superior grazas a dous listons de madeira, dispostos perpendicularmente.
4.1.4. 0S ORGOS.

Son dous elementos de estructura cilindrica, que tefien como funcion enrolar o fio
ou a tea.

A. O ORGO DO LINO.

E unha peza cilindrica, situada nun dos extremos do terar, que ten como mision
envolver os fios da trama. Estes son tensados por medio dun trebello de ferro® , que por
riba do lenzo fixase a él por medio dunhas puntas saintes, a xeito de serra.

B. O ORGO DO PANO.

Tratase dun fragmento cilindrico, que ten como funcién suxeitar o comezo do lenzo,
que se estira cunha corda delgada atada “ao pecho” e “ao torno”*, para ir logo
envolvendo a tea segundo vaia saindo.

4.1.5. A LANZADEIRA.

E unha pequena caixa de madeira, que leva un trebello de forma cilindrica, no que
se envolve o fio, que vai a ser usado para tecer.
4.2. FUNCIONAMENTO DO TEAR.

%2 Recibe 0 nome de “trombollo”.
* Tanto “o pecho” como “o0 torno™ son pezas, que serven para amarrar o inicio do lenzo.



Mentras tefia 0 meu tear,
camisa non me ha de faltar.
Denantes de pofier en marcha o tear, dispofiense as canelas, que se colman de fio por medio

da “caneleira”®. Logo, “as canelas” pasan & lanzadeira®.

Para dispofier “a urdime” no
tear a teceld estende os fios entre
“o orgo do lifio” e “o orgo do
pano”, pasando 0S pares por “un
lizo” e os impares por outro. Logo,
coloca 0s seus pés nas
“premedeiras”, impelendo de

contado cada unha delas dun xeito

LANZADEIRAS.

alternativo. Isto da lugar a que “os lizos” suban e baixen, e que “a trama” separese en
duas series, que coordinan nunha sucesion de orde 0 mesmo movemento. Este e intre no
que a muller, xa unido o cabo do fio da “canela” a un dos da trama, lanza coa sta man
dereita “a lanzadeira” entre elas (series) mais por diante do “peite” (pente). Coa man
esquerda colle “a lanzadeira”, altera a orde dos “lizos”e apreixa con moita sacudida o
fio co “peite” (pente), que move coa man non ocupada pola “lanzadeira”. Desta maneira
volvese a realizar o labor de esquerda a dereita ata que finalice a actividade. ““Logo pisa
a outra premedeira invertendo os fios pares e impares, de modo que pasan abaixo 0s
que estaban arriba e viceversa. Volve a pasar a lanzadeira, pero en sentido contrario

ao de antes e tamén aperta co peite este novo fio da trama como fixo co anterior’.

INFORMACIONS DE FIADEIRAS DE PARADA DE OUTEIRO . LIMIA. OURENSE

“Lévase a urdime a parte traseira do tear, pasase cara a parte dianteira; colocase na
barra; distribuense “os cadillos” nos restrelos; lévase e atase a barra ao pregador
traseiro, Chega o delicado momento de enrolar a urdime, labor para o que se precisan
catro persoas: duas pra dar voltas ao pregador; outra que con moita destreza guia o

restrelo; e unha cuarta persona que tirara con forza da urdime para asi lograr que os

* Instrumento dos tecedores, que tifia forma de “roda”, para realizar as canelas.
35

% GONZALEZ REBOREDO, X. M., e MARINO FERRO, X. R: Diccionario de Etnografia e
Antropoloxia de Galiza, Vigo: Negra Trea, 2010, pax. 411.



fios se enrolen con igual tension. Coldcase a cruz que separa ““fio a fio”. Traense 0s
lizos ao tear. Polas suas mallas pasase cada fio nunha orde determinada segundo o
tecido que se deséese obter. Fanse pasar polo peite. Colocase o peite no batan. Atase &
urdime a barra dianteira e chega 0 momento de tecer. Esta é a lanzadeira coa sua
canela de fio, que pasada tras pasada serd a encargada de ir entrecruzando a trama

coa urdime™ ¥,

INFORMACIONS DE FIADEIRAS DE S. BARTOLOME DE INSUA .VILALBA. LUGO

“Ao sacar a mea da urdideira traemola pra o tear. Entonces metemola ai e pofiemonos
a embefiar; metemola nos lizos e logo no peite; tensamola ben; atamola aqui e ahora

solo nos queda tecer coa lanzadeira”.

e “0 tear é onde

confeccionamos a tea pra

facer as prendas. E componse

dun tensor, que € 0 que tensa
a urdimbre despois de habela
metido mais de haber
embefado; despois a
urdimbre que baixa hasta os
lizos, pasa polas mallas dos

lizos. O lizo son ddas varas
URDIDEIRA, ESPALADEIRA E BARCAL. DEBUXO XAQUIN LORENZO.
donde van metidas precisamente cada malla desas. Os lizos van colocados nesas poleas

que despois ao mover os pedales sube un e baixa outro, que é a forma de cruzar os fios
pra despois suxeitar a trama. Despois dos lizos pasa ao peite que esta colocado no que
lle chaman o batan que ese ao movelo segun se pasa a lanzadeira tirase por el pra
tensar o fio da trama e logo despois ao cambiar de pedal volvese a tirar ddas veces
forte para suxeitar a trama e asi e a maneira de ir facendo a tela. Despois soltamos de

aqui con esta cufia e tiramos dela e vamos correndo a urdimbre pa al6; pa al6 despois

¥ MONTENEGRO, Victoria: O Lifio. Video de “Youtube”. Parada de Outeiro. Limia (Ourense).



segun a tela se vai facendo vaise enrolando no outro tensor que hai ali. Ao acabar
teremos que soltar esta cufia pa afloxar e xca sacaremos a tea po ai.”*

Mentres a tecedeira esta co labor vai enrolando o lenzo no “orgo de pano” e procura
afreouxar o fio no “orgo do lifio”. Asi mesmo é mester ter estirada a tea polo flancos por
medio do “trombollo”, deixando firme o outro exrtremo do orgo a un dos pés do tear.
Ao finalizar, o lifio que se encontra no “orgo” liberase do “compostoiro”, ficando o fio
asegurado polas canas da cruz, e deste xeito seguese a tarefa de tecer ata que aqueles
alcanza oa lizos, momento no se se saca o lenzo do orgo, e conclue o labor. Finalmente,
como o ancho das colchas, mantas e outros tecidos esta supeditado as medidas
reducidas dos teares,
que permiten
normalmente uns 80
cm. de tecido, a
tecedeira debe
coser duas ou tres
pezas ao longo das
mesmas para acadar
a dimension

desexada. ““Compre

ter en conta

TECEDEIRA
que como o0 tear comin non da o ancho que necesitan as sabanas,

colchas,mantas...soian tecerse en varias pezas, que a continuacién se cosian polos

lados™ .

Nai e filla caben nunha camisa,
nora e sogra non caben na tea toda
Neste instrumento elaboranse colchas, mantas, sabas... As colchas, tanto as brancas
como as de cores, estan confeccionadas de lifio, algodédn e la. Adoitaban levar frecos
para 0 seu remate. Estes, elaborabanse co mesmo fio da colcha, desfacendoos ao seu

arredor agas na cabeceira; logo tecianse os fio a man. Tamén facianse nun trebello, que

® CABREIROS (XERMADE). Asociacién de Vecifios. Video Youtube. “O Lifio, arte e cultura”.
Fiadeiras de San Bartolomé de Insua.
¥ LORENZO, Xaquin: Os Oficios. Vigo: Galaxia, 1983, pax. 262.



asemellaba a un pequefio tear, no que pofiian os fios e faciase o freco; a continuacion
cosiase na colcha. As mantas podian realizarse con la ou lifio; as mais econdémicas
recibian o nome de “farrapeiras”, xa que a trama estaba composta de tiras de roupa
vella. As sabas ao ser suaves, realizabanse de cerro, e adoitaban bordarse coas iniciais
da dona da casa ou da moza que ia a casar. “As veces facianse de estopa mais neste
caso rascaban”’. “Do tear, sae todo 0 necesario na casa; asi as cortinas e os panos do
leito ordinario son de estopa selecta, mentres que o lifio fino e para roupa de baixo e

lenceria™*.

IV. CONSIDERACIONS FINAIS.

O proceso de elaboracion do lifio vifia durando un
" ano aproximadamente. Neste tempo, como fumos
vendo ao longo dambolos dous artigos, habia
traballos comunais nos que participaban alguns
vecifios da comunidade parroquial ou 0s mais
proximos a casa, onde se levaba a cabo a tarefa. Isto
estaba en funcidén do lifio sementado e recollido. Esta
cooperacion, reflectida tamén noutras labores, como
as segas; mallas; colleitas das patacas...tifla un claro
fundamento na reciprocidade. Isto motivaba que o

vecifo, ao que se lle ofrecia a axuda, quedaba

MULLERES LABORANDO O LINO

obrigado a participar nos traballos daqueles, que foran no seu favor. *““Vecindad,
solidaridad, ecologia, trabajos, ayuda mutua, diversion, complementariedad de sexos,
comensalidad, son elementos que estan canalizados, sujetos a controles, normas,
espacios y tiempos por los rasgos propios que los aglutinan. Hay una ritualizacién”*.
No intre actual o cultivo e transformacién deste cereal Unicamente estd patente
nalgunhas asociacions vecifiais, que tentan recuperar o proceso para dalo a cofiecer as

xeracions mais novas para que cofiezan de primeira man algunhas labores do pasado e

0 LOPEZ PEREZ, Ana Belén: O Lifio e as Foliadas no Concello de Vilalba. Lugo: Deputacion
Provincial, 1993, pax. 27.

*! GIL DE BERNABE, Xosé Manuel: O Lifio. Vigo: Ir Indo, 1992, pax. 98.

*2 LISON TOLOSANA, Carmelo: Antropologia Cultura de Galicia. Madrid: Siglo XXI, 1971, pax. 138.



ao mesmo tempo para que comprendan como 0s elementos identitarios dunha
comunidade se construen nun pasado e vanse dinamizando de cara ao futuro.

Unha destas asociacions € a que nos ocupa, que da a cofiecer a “Cultura popular do
lifo” por diferentes concellos e comunidades de Galicia, aproveitando feiras, festas e

outros eventos.

VI. OUTRAS ILUSTRACIONS.

RESTRELOS. “CASA DO LOLO (ANSEAN) (CORGO)



MULLER DE VILALBA USANDO O RESTRELO
(“O lifio e as foliadas en Vilalba. Ana Belén L6pez Pérez”)



MEADAS DE LINO.

OUTRAS FORMAS DE MAZOS



A cadea, pra leval-o fio da urdideira ¢ tear,

MEA TRENZADA. DEBUXO DE XAQUIN LORENZO.



O CAIXON DOS NOVELOS E A ESPALADEIRA

LANZADEIRAS



MULLER DE INSUA FIANDO O LINO



MAZORGUEIRO



USO DA DEBANDOIRA



MULLER DE INSUA USANDO A ESPADELA



TECEDORA DE INSUA USANDO A URDIDEIRA



MULLER DE INSUA UTILIZANDO A URDIDEIRA



MULLER DE INSUA TECENDO



TECEDORA DE INSUA USANDO UN TEAR VERTICAL



DIFRENTES TECIDOS DO OBRADOIRO DE SAN BARTOLOME DE INSUA (VILALBA)

"SAN PEDRO DE RIO (A FONSAGRADA) ALGUNS APARELLOS DO LINO (MAZO
SARILLO, TASCON, MAZOTE, RESTRELO). FOTOGRAFIA DE “WALTER EBELING”.
“A TERRA E OS HOMES” (1928-1933)

